
Séance publique du 12 septembre 2011 
Durée de la séance: 09.30 à 11.10 heures 

 
Présents: 

Camille Bosseler, conseiller (CSV) – jusqu’au point 9.3. inclus 
Roland Breyer, échevin (CSV) 
Raymonde Conter-Klein, échevin (CSV) 
Carlo Gira, conseiller (CSV) 
Pierre Mellina, bourgmestre (CSV) 
John Polfer, conseiller (CSV) 
Romain Rosenfeld, conseiller (CSV) 
 
Gilbert Welter, échevin (DP) 

Guy Brecht, conseiller (LSAP) 
Lily Gansen, conseiller (LSAP) 
Roger Klein, conseiller (LSAP) 
Jeannot Linden, conseiller (LSAP) 
Albert Muller, conseiller (LSAP) 
Norbert Pierre, conseiller (LSAP) 
 
Romain Becker, conseiller (Déi Gréng) 
 

Absents et excusés: 
Camille Bosseler, conseiller (CSV) – à partir du point 10. / 

ORDRE DU JOUR 
Séance à huis clos (09.30 heures) 
1. Personnel: Nomination provisoire d’un ingénieur technicien (m/f) - décision. 
2. Prévisions sociales  

2.1. Engagement d’un apprenti (m/f) dans le métier de l’employé de bureau dans les services administratifs - décision. 
2.2. Nomination de deux salariés (m/f) pour les besoins du service d’aide aux devoirs à domicile - décisions. 
2.3. Nomination d’un aide-éducateur (m/f) à durée déterminée pour les besoins des Maisons Relais - décision. 
2.4. Nomination d’un aide-éducateur (m/f) à durée indéterminée pour les besoins des Maisons Relais - décision. 
2.5. Nomination d’un éducateur diplômé (m/f) pour les besoins des Maisons Relais - décision. 

 
Séance publique (10.00 heures) 
3. Communications du collège des bourgmestre et échevins. 
4. Administration générale 

4.1. Première modification des recettes et des dépenses au budget ordinaire de l’exercice 2011 - décision. 
4.2. Titres de recettes - approbation. 
4.3. Fixation du taux multiplicateur à appliquer en matière d'impôt commercial pour l'année 2012 - décision. 
4.4. Fixation du taux multiplicateur à appliquer en matière d'impôt foncier pour l'année 2012 - décision. 
4.5. Convention avec l’Ecole de la Deuxième Chance pour l’occupation temporaire de l’annexe du Centre sportif à 

Pétange - approbation 
5. Enseignement musical: ratification d’un contrat de travail signé avec le personnel enseignant suppléant des écoles 

communales - ratification. 
6. Propriétés 

6.1. Vente de concessions de sépultures et de columbariums aux cimetières de la Commune au 1er semestre 2011 - 
approbation. 

6.2. Contrat de bail avec M. Luigi Mastropasqua concernant la location de terrains communaux sis à Rodange, lieu-dit 
« Vullesang » - approbation. 

6.3. Acquisition, de la part de Mme Jeannine Pellus ép. Meunier, d’un terrain sis à Pétange, lieu-dit « Auf 
Bomeschheck » - approbation du compromis. 

6.4. Acquisition, de la part de Mme Elise Jesberger ép. Gritti et de M. Charles Jesberger de différentes parcelles sises à 
Lamadelaine et Rodange, lieux-dits « Im Hoisteschbour », « chemin de Brouck » et « rue des Vieilles Parts » - 
approbation du compromis. 

6.5. Cessions, à Pétange, rue Jean-Pierre Kirchen, par la société Maisons Tradi-Lux de Huncherange - approbation de 
l’acte. 

6.6. Cessions, à Lamadelaine, rue des Prés, par la société Baumeister-Haus Properties S.A. - approbation de l’acte. 
7. Urbanisation: Convention avec Rodange Lotissement S.A. concernant la réalisation d’un lotissement à Rodange, lieux-dits 

« A la Croix St. Pierre », « Aux Vieilles Parts », « A la Wissi », « A Heisdriesch » et « Au chemin de Brouck » - 
approbation. 

8. Prévisions sociales: Aide aux victimes de la famine en Afrique de l’Est - décision. 
9. Sports et loisirs  

9.1. Convention sur l’exploitation et la gestion du Centre National de Quilles et du Hall de Tennis à Pétange - approbation. 
9.2. Convention sur l’exploitation et la gestion du Hall de Tennis à Pétange - approbation. 
9.3. Convention avec l’Hôtel Threeland portant sur la gestion et l’exploitation du parking en commun du Centre National 

de Jeux de Quilles et du Hall de Tennis à Pétange - approbation. 
10. Transports et communications: Modification du règlement général de la circulation routière - décision. 
11. Vie associative 

11.1. Dissolution du « Cercle d’Echecs Pétange » - information. 
11.2. Attribution d’un subside spécial à la Fondation « Association des Parents d’Enfants Mentalement Handicapés » - 

décision. 
11.3. Attribution d’un subside spécial à l’association « Sécurité Routière » - décision. 

 

COMPTE RENDU 
1. et 2. 
Les points 1 et 2 de l’ordre du jour 
ont été traités en séance à huis 
clos. 

Le conseil communal de Pétange a 
cependant décidé à l’unanimité de 
rendre public les décisions suivantes: 

Personnel: 

Mme Vera Pereira Goncalves de 
Niederkorn est nommée provi-
soirement au poste d’ingénieur 
technicien. 

Prévisions sociales: 

M. Nicolas Dalmar de Pétange est 
engagé comme apprenti dans le métier 
d’employé de bureau pour l’année 
scolaire 2011/12. 

Mme Manon Zwick ép. Paulus de 
Pétange et Mme Isabelle Bontemps de 
Pétange sont engagées comme 
salariées pour les besoins du service 
d’aide aux devoirs pour l’année 
scolaire 2011/12. 

Mme Sibylle Schmitz ép. Kieffer de 
Lamadelaine est engagée comme 
aide-éducatrice à durée déterminée 
(10 heures/semaine) pour les Maisons 
Relais. 

Mme Tania Hiltgen ép. Glesener de 
Lamadelaine est engagée comme 
aide-éducatrice à durée indéterminée 
(20 heures/semaine) pour les Maisons 
Relais. 

M. Yannick Louis de Noertzange est 
engagé comme éducateur diplômé 
pour les Maisons Relais. 

3. 
Communications du collège des 
bourgmestre et échevins. 
Pierre Mellina, Buergermeeschter: 

Ech begréissen iech an der leschter 
Gemengerotssëtzung fir dës Period, an 
ech géif dës Sëtzung opmaache mat 
enger traureger Noriicht. 

Den 23. August koum déi traureg 
Matdeelung, datt den Här René 
Putzeys, Député honoraire an 
Éierebuergermeeschter vu Péiteng, no 
laanger Krankheet am Alter vun 80 
Joer verstuerwen ass. Den Här René 
Putzeys war sécherlech duerch säi 
sozialt Engagement an eiser Gemeng 
an doriwwer eraus am ganze Land 
bekannt. Obschonn hie scho laang 
politesch aktiv war, huet hien seng 
eigentlech politesch Carrière eréischt 
am Joer 1984 ugefaangen. Hien ass 
direkt an d’Chamber gewielt ginn. Vu 
Mëtt 1984 bis Mëtt 1994 huet hie sech 
als Deputéierte fir d’Wuel vum Land 
agesat. 

Bei de Gemengewahlen vum 11. 
Oktober 1987 huet hien dann och op 
der CSV-Lëscht fir d’éischt op lokalem 
Plang kandidéiert an ass, mat 4.882 
Stëmmen, als Beschtgewielten, neie 
Buergermeeschter vun der Gemeng 
Péiteng ginn. Während deene 6 Joer, 
tëscht dem 1. Januar 1988 an dem 31. 
Dezember 1993 – wou den Här René 
Putzeys Buergermeeschter vun eiser 
Gemeng war – goufe vill wichteg, 
interessant an nohalteg Projeten an 
d’Wee geleet. Haut wëll ech der 
nëmmen 3 ernimmen, an zwar 

• de Projet vum Contournement vun 
der Gemeng Péiteng, déi heiteg 
‘avenue de l’Europe’, déi no laangen 
Diskussiounen endlech an Ugrëff 
geholl ginn ass, 

• de Bau vun der Kläranlag op der 
Athuser Strooss 

• a schlussendlech d’Fusioun vun 
deenen 3 Pompjeescorpsen aus der 
Gemeng, mam Bau vun engem 
neien, moderne Centre d’intervention 
fir d’Pompjeeë beim Rond-point 
‘Porte de Lamadelaine.  

Dësweidere stoung den Här René 
Putzeys als Haaptverantwortlechen un 
de Wéi vun deenen 2 Jumelagë mat 
Schio aus Italien a Maribor aus 
Slowenien; déi zwou eenzeg 
Partnerstied, déi Gemeng Péiteng bis 
haut huet. 

Wéi den Här Putzeys am Januar 1992 
aus gesondheetleche Grënn säi 
Mandat am Péitenger Gemengerot 
huet miissten opginn, war et mir 
deemools erlaabt, fir hien an dësem 
Gremium ze ersetzen. 

Am Numm vum Schäffen- a 
Gemengerot, am Numm vun alle 
Bierger aus eiser Gemeng, wëll ech 
nach eng Kéier vun dëser Plaz senger 
Madame, senge Kanner an 
Enkelkanner, eist déifst Matgefill 
ausdrécken an hinne vergewësseren, 
datt mir eis ëmmer mat Dankbarkeet 
un der Här Putzeys, als engagéierte 
Mënsch am generellen, an als 
Buergermeeschter vu Péiteng am 
besonneschen, erënnere wäerten. 

4.1. 
Administration générale. 
Première modification des recettes et 
des dépenses au budget ordinaire 
de l’exercice 2011 – décision. 

Pierre Mellina, Buergermeeschter: 

Wéi ëmmer am September hu mer dëse 
Punkt op der Dagesuerdnung, wou mer 
éischt Modifikatioune vum Budget hunn. 
Et sinn dat eng Rei Artikelen, wou 
d’Kreditter net wäerten duergoe fir bis 
d’Enn vun dëser Period all Rechnungen 
an Oploen ofzedecken. Eng Saach wëll 
ech awer besonnesch hei ervir-
sträichen, well et méi speziell ass. 

Et ass dat ‘Mise à disposition d’une 
main d’oeuvre par l’association Defi-Job 
asbl’. Mir waren am Mee vun der 
Associatioun ‘Defi-Job’ ugeschwat ginn, 
ob mir als Gemeng net deen een oder 
anere Prisonéier – deen zu Giwenech 
ass – an eise Betriber beschäftegen, fir 
datt déi Persounen erëm lues a lues 
kéinten an d’Aarbechtswelt erakommen. 
Mir hunn dat du während 2 Méint 
probéiert fir ze kucken, wéi dat géif 
goen. Mir haten eng Persoun am 
Gärtneschbetrib an eng weider Persoun 
am Bâtiment, a mir hu festgestallt, datt 
dat relativ gutt gaangen ass. An wa mer 
elo domatter virufueren, dat mat engem 
gewëssene Betrag verbonnen ass – a 
fir d’ganzt Joer géife mer mat 32.000 
Euro rechnen – wollte mer dat elo och 
op engem spezielle Budgetsartikel am 
‘Engagement social’ verankeren, esou 
datt et transparent wier a jidderee 
gesäit, firwat dat ass. An dofir hu mer 
deen neien Artikel ‘3/0660/6240/005’ 
geschafen. 

Dobäi kommen och nach déi eng oder 
aner Aarbechten, déi gemaach si ginn. 
Esou si mer forcéiert ginn, wou mer déi 
verschidde Spillplazen nei gemaach 
hunn, – a mir hu jo och de Label 
‘Sécher Spillplazen’ krut – fir zum 
Beispill zu Rolleng den Zuch, deen am 
Park steet, ze renovéieren an nei ze 
maachen, well e virdrun e Sécherheets-
risiko fir d’Spillplaz bedeit huet. Dat 
waren zousätzlech Fraisen, déi mer 
ursprénglech net virgesinn haten, an déi 
matbréngen, datt mer mussen de Kredit 
héijen. 

Esou wéi mer och eng Rei vun 
zousätzleche Fraisen haten, well mer 
eis Waasserleitunge komplett gebotzt 
hunn. Do ass bei deene Botzaktiounen 
opgefall, datt eng Rei Problemer waren 
an eis Leitunge kuerzfristeg hu miisste 
gefléckt ginn. An dat huet och mat sech 
bruecht, datt mer mussen op deem 
Artikel de Kredit héijen. 

Schlussendlech wëll ech och nach 
matdeelen, datt mer décidéiert hu fir déi 

Mauer op der Muttergottes-Knippchen, 
déi ëmmer erëm zesummegefall ass, 
elo definitiv a Stand ze setzen, esou 
datt mer do roueg sinn. Dofir brauche 
mer och nach zousätzlech Suen, fir datt 
déi Aarbechte kënnen zu Enn bruecht 
ginn. 

Am Total sinn dat 152.735 Euro méi un 
Ausgaben. Op der anerer Säit hu mer 
och 24.219 Euro méi u Recetten, esou 
datt dat e Minus ronn 128.500 Euro 
gëtt, deen – bei der ablécklecher 
Finanzsituatioun – ofgedeckt wäert 
ginn. Well no dësem Zousazkredit vu 
ronn 128.500 Euro läit de Sold nach 
ëmmer bei engem Plus vun 5,1 Millioun 
Euro. 

Guy Brecht (LSAP): 

Ech hu mer hei zwee Punkten 
ugekräizt. Dat ass eemol ‘Surveillance 
des installations – piscine Rodange’. 
Huet dat elo mat der Sécherheetsfirma 
ze dinn? Ass do e Mann weider 
agestallt ginn? 

Pierre Mellina, Buergermeeschter: 

Et ass esou, nodeem datt och relativ vill 
Problemer zu Déifferdang waren – wou 
ee Sécherheetsmann, deen alleng war, 
ugegraff gi war – a mir och deen een 
oder anere Problem haten, hu mer en 
zweete Mann mat bäigeholl. An dofir 
musse mer dee Kredit liicht hiewen, fir 
datt mer op deem Artikel bis d’Enn vum 
Joer iwwer d’Ronne kommen. 

Gilbert Welter, Schäffen: 

Ech wëll nach bäiflécken, datt just de 
Contraire geschitt ass vun deem, wat ee 
geduecht hat. De ganze Summer iwwer 
war den Daach vun der Schwämm vill 
zou. An doduerch, datt se zou war, 
ware ganz vill Leit do, virum allem och 
vill Auslänner. An do hu sech Gruppe vu 
4 bis 5 Leit gegrënnt, déi klaue gaange 
sinn. An dofir hu mer d’Sécherheet och 
doropshi miisste verstäerken. 

Guy Brecht (LSAP): 

Mäin zweete Punkt betrëfft de 
Computer an der Rodanger Schwämm. 
Huet dat domatter ze dinn, datt 
d’Präisser changéiert hunn an doduerch 
en nei Programm huet miissten 
installéiert ginn? Oder ass de Grond en 
aneren? 

Pierre Mellina, Buergermeeschter: 

Dat huet näischt mat den Tariffer ze 
dinn. Mir hunn en neie Contrat de 
maintenance mat enger Firma 
gemaach. An dee Kontrakt leeft vum 1. 
Juli 2011 bis den 30. Juli 2012. A mat 
deem zousätzleche Kredit bezuele mer 
schonn d’Halschent vum Joer 2012 
mat. Doduerch ass den urspréngleche 
Betrag net duergaangen a mussen 

nostëmmen. Mir mussen elo am viraus 
op ee Joer bezuelen. An de Kontrakt 
ass nei gemaach gi well mer jo och 
eng nei Keess an nei Anlagen hunn. 

Accord par 8 voix (CSV, DP) et 
7 abstentions (LSAP, Déi Gréng). 

Romain Becker (Déi Gréng): 

Ech wollt meng Enthalung domatter 
begrënnen, datt ech mech och beim 
Vote vum Budget enthalen hat. 

Guy Brecht (LSAP): 

Ech wollt genee dat selwecht soen. 

4.2. 
Administration générale. 

Titres de recettes: déclarations 
diverses au montant total de 
8.033.861,89 euros – approbation. 

Pierre Mellina, Buergermeeschter: 

Bei de Recetten, déi erakomm sinn, 
gesitt der, datt mer nach e weidere 
Subsid vun 1,4 Milliounen Euro fir den 
nationale Keelenzenter an der 
Tennishal kritt hunn.  

Weider koumen nach eng Rei 
Recetten eran, wat Partë si vun der 
Maison Relais. Och hu mer schonn 
d’Recettë vun de Méint Juni a Juli vun 
der Rodanger Schwämm. An d’Avance 
vum 2. Trimester vun der Dotation de 
l’Etat an der Héicht vun 5.983.368 
Euro ass och erakomm. 

Camille Bosseler (CSV): 

Et ass ze begréissen, datt trotzdem bei 
allem dru geduecht gëtt, fir eise jonke 
Chômeuren zousätzlech Aarbecht ze 
ginn, fir datt déi Leit och erëm 
beschäftegt kënne ginn. 

Approbation à l’unanimité. 

4.3. 
Administration générale. 
Fixation du taux multiplicateur à 
appliquer en matière d’impôt 
commercial pour l’année 2012 – 
décision. 

Pierre Mellina, Buergermeeschter: 

Bei de Punkten 4.3. an 4.4. geet et ëm 
d’Festleeë vum ‘Taux multiplicateur’ 
engersäits vun der Gewerbesteier an 
anerersäits vun der Grondsteier. Well 
de Gemengerot déi muss virum 31. 
Oktober festleeën a mer 
wahrscheinlech – wéinst de Wahlen – 
keng Sëtzung méi do virdru wäerten 
hunn, hu mer déi Punkten haut op der 
Dagesuerdnung. 

Fir deem neie Gemengerot net 
virzegräifen, hu mer d’Tauxen op deem 
Niveau vun 2011 gelooss. 

Guy Brecht (LSAP): 

Ech wollt just nofroen, wéi mer am 
Verglach mat anere Gemenge stinn. 
Well do waren an der Vergaangenheet 
jo ëmmer Differenzen. Bestinn nach 
ëmmer Differenzen tëscht eis an zum 
Beispill der Gemeng Déifferdang? 

Pierre Mellina, Buergermeeschter: 

Wat d’Gewerbesteier ubelaangt, hate 
mer am Prosud versicht, fir en een-
heetlechen Taux festzeleeën. Dat war 
awer net méiglech, an den Taux 
variéiert tëscht 275 an 350 Prozent. An 
Déifferdang läit bei 350%. Mir sinn um 
ënneschten Niveau, gläich mat Esch, 
Käerjeng oder Suessem. Diddeleng 
huet zum Beispill 325%. 

Mir sinn op jiddwer Fall um nidderegste 
Stand vun de Prosud-Gemengen. 

Approbation à l’unanimité. 

4.4. 
Administration générale. 

Fixation des taux multiplicateurs à 
appliquer en matière d’impôt foncier 
pour l’année 2012 – décision. 

Approbation à l’unanimité. 

4.5. 
Administration générale. 
Convention avec l’Ecole de la 
Deuxième Chance pour la mise à 
disposition temporaire de l’annexe 
au Centre sportif de Pétange – 
approbation. 

Raymonde Conter-Klein, Schäffen: 

Et ass gewosst, datt mer am Gebai vum 
fréieren LTMA fir de Moment d’Ecole de 
la Deuxième Chance hunn. Déi 
Responsabel sinn un eis erugetrueden 
an hu gefrot, ob et net méiglech wier, fir 
d’Annex vun eisem Centre sportif zu 
gewëssene Stonnen an der Woch zur 
Verfügung gestallt ze kréien. An zwar 
wier dat méindes, dënschdes, 
mëttwochs an donneschdes, all Kéier 
vun 12.30 bis 14 Auer. 

Well dee Moment eis Annex disponibel 
ass, si mer domatter averstanen, ënner 
der Konditioun, datt se eis e Loyer vun 
50 Euro pro Stonn bezuelen. 

Mir hunn och an deem Sënn eng 
Conventioun virbereet, déi si och 
bereet sinn unzehuelen. Déi 
Conventioun leeft och op ee Joer. 

Jeannot Linden (LSAP): 

Muss de Schüler dann net iwwer 
Mëtteg eng Stonn fräi hunn? 

Raymonde Conter-Klein, Schäffen: 

Dat ass néierens festgeschriwwen. Dat 
si jo och Schüler vun 16 Joer un, an do 
ginn et keng Bestëmmungen. 

Romain Becker (Déi Gréng): 

Dir hutt elo gesot, datt déi Conventioun 
fir ee Joer wier. Firwat steet dat net an 
der Conventioun dran? 

Raymonde Conter-Klein, Schäffen: 

Et steet an der Conventioun, datt et fir 
d’Schouljoer 2011/2012 ass. 

Roland Breyer, Schäffen: 

Et ass och sécher, datt d’Ecole de la 
Deuxième Chance d’nächst Joer net 
méi hei ass. Si ginn an en neie Lycée 
an et ass schonn décidéiert, datt et 
nächst Joer hei zu Péiteng eriwwer ass. 

Approbation à l’unanimité. 

5. 
Enseignement musical. 
Contrat de travail signé avec le 
personnel enseignant suppléant des 
écoles communales – ratification. 

Pierre Mellina, Buergermeeschter: 

Den Här Kruithof huet e Congé à mi-
temps ugefrot, esou datt hien eng 
gewëssen Zäit muss ersat ginn. An do 
huet d’Direktioun vun der Musekschoul 
d’Madame Meier Laura proposéiert, fir 
e Kontrakt ze ënnerschreiwen an 
temporaire de Remplacement vum Här 
Kruithof ze assuréieren. 

Ratification à l’unanimité. 

6.1. 
Propriétés. 

Vente de concessions de sépultures 
et de columbariums aux cimetières 
de la commune au 1er semestre 
2011 – approbation. 

Raymonde Conter-Klein, Schäffen: 

Am Ganzen hu mer 2 Concessioune fir 
e Columbarium an 14 Concessioune 
op 30 Joer fir e Caveau virleien. 

Approbation à l’unanimité. 

6.2. 
Propriétés. 

Contrat de bail avec M. Luigi 
Mastropasqua pour la location de 

terrains communaux sis à Rodange 
lieu-dit « Vullesang » - approbation. 

Raymonde Conter-Klein, Schäffen: 

Dësen Terrain zu Rodange gëtt un den 
Här Mastropasqua verlount fir 1 Euro 
d’Joer, op deen d’Gemeng awer 
verzicht. Am Kontrakt steet awer och 
dran, datt den Här Mastropasqua den 
Terrain an der Rei muss halen, den 
Terrain och méinen an duerno muss 
kucken. 

Jeannot Linden (LSAP): 

D’Oploe si relativ stramm gehalen. Hien 
huet net vill Moyenen eppes um Terrain 
ze maachen, ausser ze méinen. Hie 
muss d’Hee och ewechhuelen. Et däerf 
och keng schiedlech Produite benotzt 
ginn an och keen Dünger, asw..  

Et sinn och 32 Ar an hien däerf awer 
näischt opriichten. Net datt mer d’Gefor 
lafen, datt duerno Kanéngerchers-
ställercher oder Ähnleches do opgeriicht 
ginn. Dat steet jo alles genee am 
Kontrakt dran. 

Raymonde Conter-Klein, Schäffen: 

Mir wëllen och net, datt duerno eng 
Zort Débarras do entsteet. Dofir kann 
den Terrain nëmme genotzt gi fir ze 
méinen. 

Approbation à l’unanimité. 

6.3. 
Propriétés communales. 
Acquisition d’un terrain à Pétange, 
lieu-dit « Auf Bomeschheck » - 
approbation du compromis. 

Raymonde Conter-Klein, Schäffen: 

Bei dësem Punkt keeft d’Gemeng en 
Terrain of vun der Madame Jeannine 
Meunier-Pellus vu Péiteng. Dësen 
Terrain huet eng Fläch vun 13,55 Ar an 
de Verkafspräis läit bei 750 Euro den 
Ar. 

Approbation à l’unanimité. 

6.4. 
Propriétés communales. 
Acquisitions de terrains à Rodange 
et Lamadelaine, lieux-dits « Im 
Hoisteschbour », « chemin de 
Brouck » et « rue des Vieilles Parts » 
- approbation du compromis. 

Raymonde Conter-Klein, Schäffen: 

Hei kafe mer vun der Madame Elise 
Gritti-Jesberger an dem Här Charles 
Jesberger-Schmitz gewësse Parzellen 
of, fir domatter eng Situatioun ze 

regulariséieren. An zwar leie verschidde 
Parzellen zu Rolleng, an anerer zu 
Rodange. 

Den Terrain am « Hoisteschbour » ass 
en Terrain labourable mat enger 
Gréisst vun 40,30 Ar. Deen Terrain 
kafe mer zu 500 Euro den Ar of, wat 
eng Zomm vun 20.150 Euro ausmécht. 

Zu Rodange sinn et verschidde 
Parzelle vun zesummen 18,21 Ar. Hei 
läit de Präis bei 750 Euro den Ar, wat e 
Verkafspräis vun 13.657,50 Euro 
ausmécht. 

Déi ganz Acquisitioun beleeft sech 
domatter op 33.807,50 Euro. 

Approbation à l’unanimité. 

6.5. 
Propriétés. 
Cessions à Pétange, rue Jean-Pierre 
Kirchen, par la société Maisons 
Tradi-Lux de Huncherange. 

Raymonde Conter-Klein, Schäffen: 

Hei geet et ëm d’Approbatioun vun 
engem Acte, an zwar vun der 
Cessioun, an der rue Jean-Pierre 
Kirchen, vun der Sociétéit Tradi-Lux 
vun Huncherange. Heiriwwer hate mer 
jo scho geschwat, wou de Compromis 
zur Ofstëmmung stoung. 

Approbation à l’unanimité. 

6.6 
Propriétés. 
Cession d’une emprise et d’une 
place sises à Lamadelaine, rue des 
Prés, par la société Baumeister-
Haus Properties S.A. – approbation 
de l’acte. 

Raymonde Conter-Klein, Schäffen: 

Hei hu mer och d’Approbatioun vum 
Acte virleien, fir d’Emprisen an der rue 
des Prés zu Rolleng. Jidderee weess 
jo och, datt d’Spillplaz schonn op däer 
Plaz aménagéiert ass.  

Approbation à l’unanimité. 

7. 
Urbanisation. 
Convention avec Rodange 
Lotissement S.A. concernant la 
réalisation d’un lotissement à 
Rodange, lieux-dits « A la Croix St 
Pierre », « Aux Vieilles Parts », « A 
la Wissi », « A Heisdriesch » et « Au 
chemin de Brouck » - approbation. 

Pierre Mellina, Buergermeeschter: 

Virun enger gewëssener Zäit, dat war 
2008 an 2009, hu mer 4 PAP-en 
guttgeheescht vun deem grousse 
Lotissement, dat sollt tëscht der Croix 
St Pierre an dem Chemin de Brouck 
entstoen. An der Tëschenzäit goufen all 
déi technesch Donnéeë mat dem 
Promoteur duerchgekuckt, dat heescht 
dee ganze Volet vum Eclairage public, 
vun de Pëtzen, vun der Kanalisatioun, 
vum Waasseruschloss, vun de 
Spillplazen. An dofir huet dann och elo 
eisen techneschen Service eng 
Conventioun ausgeschafft, wou déi 4 
PAP-en dra vertrueden. An déi 
Conventioun gouf den 4. Oktober 
ënnerschriwwen, engersäits vum 
Promoteur an anerersäits vum Schäffe-
rot. Haut muss de Gemengerot déi 
Conventioun guttheeschen, fir datt dee 
Projet kann ulafen an d’Infrastruktur-
aarbechte kënnen ugi ginn. 

Wichteg ass, datt de Promoteur 
forcéiert ass eng Bankgarantie vun 3,3 
Milliounen Euro ze stellen. Dat deckt 
dee ganze Volet vun deenen ëffent-
lechen Infrastrukturen of. 

Eng Diskussioun war, an déi mer hu 
miissten zwëschenzäitlecht léisen, datt 
virgesi war fir tëscht der rue du Lavoir 
an dem Chemin de Brouck en ‘chemin 
piétonnier / cyclable’ ze maachen, fir déi 
zwee Quartiere mateneen ze ver-
bannen. An dat ass awer fir de Moment 
nach net esou méiglech gewiescht wéi 
dat am Plan directeur virgesinn ass, 
well een Deel vun deem Wee 
eigentlech nëmmen an engem weidere 
PAP, deen an deem Lotissement ass, 
ofgedeckt ka ginn. Doduerch hu mer elo 
op der Säit 9 vun der Conventioun, 
ënner ‘Zone de verdure et de jeux et 
chemins piétonniers / cyclables’ 
festgehalen, datt provisoresch op deem 
Terrain, deen am PAP Sud 1 ass, dee 
Chemin piétonnier miisst festgeluegt 
ginn. Dee leeft dann iwwer e Privat-
Terrain. An eréischt wann dee leschte 
PAP realiséiert gëtt – dee 5. PAP – , da 
gëtt dee Chemin piétonnier op déi Plaz 
geluegt, wéi en am Plan directeur 
virgesinn ass. Mä mir wollten onbedéngt 
garantéieren, datt tëscht der rue du 
Lavoir an dem Chemin de Brouck e 
Fouss- a Vëloswee sollt bestoe bleiwen, 
fir datt déi Kanner, déi do wunnen, ganz 
sécher an d’Schoul kënne goen. 

Dat heescht, dat hei ass ee 
Provisorium, an dat ass och esou an 
der Conventioun festgehalen. Mä 
domatter kréie mer elo schonn dee 
Foussgängerwee realiséiert an net 
eréischt am Kader vum leschte PAP. 

Dat wier fir meng Introduktioun. 
D’Konditioune si ganz kloer an der 

Conventioun festgehalen. Dat sinn 
alleguerten d’Conditiounen, déi och an 
deenen eenzelne PAP-e festgehale 
goufen. 

Et ass vläicht och nach interessant ze 
soen, datt eng ‘Centrale de 
cogénération’ soll dohinnerkommen, 
an datt iwwer dee Wee déi Haiser do 
och solle gehëtzt ginn. 

Guy Brecht (LSAP): 

Ech hunn eng allgemeng Fro zu deem 
ganze Projet. Sinn nach Terrainen a 
privatem Besëtz, déi de Promoteur 
bräicht fir dee Projet kënnen ze 
realiséieren? 

Pierre Mellina, Buergermeeschter: 

Et ass esou, datt de Promoteur fir déi 
PAP-en, déi elo hei sinn, d’Terrainen 
alleguerten huet. De Problem ass – an 
dofir hu mer déi Conditioun an 
d’Conventioun gesat fir dee Wee elo 
provisoresch ze aménagéieren – datt 
mer wëssen, datt dee leschte PAP, 
deen am ganze Plan directeur 
virgesinn ass, nach net ka realiséiert 
ginn, well de Promoteur dofir nach net 
alleguerten Terrainen huet. 

A mir wollte garantéieren, datt – falls et 
nach 10 Joer dauert bis de leschten 
Deel an Ugrëff geholl ka ginn – d’Leit 
net nach während däer Zäit en Ëmwee 
musse maache fir an d’Schoul ze 
kommen. An dofir soll dee Wee elo 
provisoresch iwwer Terrainen 
aménagéiert ginn, déi schonn 
disponibel sinn. 

Guy Brecht (LSAP): 

Dat heescht, bei deenen nächste 
Phasen, déi solle realiséiert ginn, 
besteet d’Gefor, datt mer Problemer 
kréie wann d’Leit net wëlle verkafen. 

Pierre Mellina, Buergermeeschter: 

Da gëtt deen Deel vum Lotissement net 
realiséiert. Déi lescht Phas gëtt eréischt 
realiséiert, wann d’Propriétéitsver-
hältnisser gekläert sinn. 

Norbert Pierre (LSAP) 

An der Conventioun, déi mer elo zur 
Ofstëmmung virleien hunn, gouf jo 
integral all dat iwwerholl, wat mer 
ausgehandelt haten. 

Wat och wichteg ass, an dat steet jo 
och dran, ass, datt wann de Promoteur 
géif de Projet verkafen an en neie 
Promoteur géif domatter weiderfueren, 
datt deen neie Promoteur déi sämtlech 
Chargen, déi hei opgelëscht sinn, 
muss mat iwwerhuelen. 

Pierre Mellina, Buergermeeschter: 

Dat ass richteg esou. 

Approbation à l’unanimité. M. Muller, 
ayant quitté la salle, n’a pas pris part 
au vote. 

8. 
Prévisions sociales. 

Aide aux victimes de la famine en 
Afrique de l’Est – décision. 

Gilbert Welter, Schäffen: 

Mir proposéiere fir dem internationalen 
Opruff vun den Hëllefsorganisatioune 
Rechnung ze droen a finanziell ze 
hëllefen am Oste vun Afrika. Dir wësst 
alleguerten, datt et säit Oktober 2010 do 
guer net méi gereent huet. An haapt-
sächlech an Ethiopien, am Kenia an a 
Somalia hu se quasi kee Waasser méi. 
Et ass och déi Zäit näischt méi 
gewuess, esou datt se och nach eng 
Hongersnout dobäi hunn. Alleng a 
Somalia si laut deene leschte 
Statistiken 3.200.000 Kanner an 
Erwuessener an akuter Liewensgefor, 
wou se och näischt ze iessen hunn a 
wou lues a lues och d’Krankheeten 
ufänken opzekommen. 

Médecins Sans Frontières sinn op der 
Plaz fir ze hëllefen. Mir wollten – wéi 
schonns esou oft – als Péitenger 
Gemeng hinnen eng Hand mat 
upaken, andeems mer proposéieren – 
vun deenen 10.000 Euro, déi mer am 
Budget 2011 fir Naturkatastrofe stoen 
hunn – hinnen 2.500 Euro zoukommen 
ze loossen. 

Camille Bosseler (CSV): 

Ech begréissen datt mer trotz allem déi 
Äermst op der Welt net vergiessen, déi 
scho schlecht dru sinn, an hinnen e 
Stéck vun eis matginn. 

Accord à l’unanimité. MM Brecht et 
Breyer, ayant quitté la salle, n’ont 
pas pris part au vote. 

9.1. 
Sports et loisirs. 

Convention sur l’exploitation du 
Centre National de Jeux de Quilles 
et du Hall de Tennis à Pétange – 
nouvelle approbation. 

Gilbert Welter, Schäffen: 

An der Sëtzung vum 20. Juni 2011 hat 
de Gemengerot eestëmmeg d’Conven-
tioun fir d’Exploitatioun vum nationale 
Keelenzentrum an der Tennishal 
guttgeheescht, dat Ganzt mat de Pläng 
vum definitive Projet an dem Tableau 
vun de Frais estimatifs. 

Den Distriktskommissär huet eis 
schrëftlech op e puer Ëmännerungen 

higewisen, déi mer an der Délibératioun 
solle virhuelen. De Sënn vum Textinhalt 
bleift awer dee selwechten. 

Wat changéiert ass Folgendes: An der 
Conventioun steet, datt d‘Frais de 
fonctionnement et d’exploitation vun 
der Gemeng géife bezuelt ginn. Laut 
Artikel 173 vum Gemengereglement 
ginn d’Conventiounen iwwer 100.000 
Euro vum Ministère approuvéiert. Aus 
deem Grond muss e Betrag vun den 
Exploitatiounsfraisen an d’Conventioun 
stoe kommen, deen dann och an den 
ordinäre Budget ab 2012 agedroe gëtt. 

Mir hunn an d’Conventioun – op der 
Säit 6 – de Betrag aus dem Tableau 
vun den Exploitatiounsfraisen vun 
260.896 Euro pro Joer iwwer eng Dauer 
vun 25 Joer agedroen. Do ass, laut dem 
Handelsregister, d’Keelefederatioun mat 
2 Ënnerschrëfte valabel representéiert, 
de President mam Sekretär, respektiv 
dem Trésorier. Nieft dem President huet 
dann elo och nach doropshin de 
Sekretär mat ënnerschriwwen. Dat 
selwecht zielt och fir den Tennis, deen 
och elo mat 2 Leit representéiert ass, de 
President an den Trésorier, och mat der 
korrekter Dénominatioun ‘Tennis Club 
de la commune de Pétange’. 

Dës Changement miisste mer nach 
eng Kéier approuvéiert kréien. 

Approbation à l’unanimité. 

9.2. 
Sports et loisirs. 
Convention avec le Tennis Club de 
Pétange sur l’exploitation et la 
gestion du Hall de Tennis à Pétange 
– nouvelle approbation. 
Gilbert Welter, Schäffen: 

Den Distriktskommissär deelt eis och 
duerch e Schreiwes vum 4. Juli mat, fir 
e puer Changementer an der 
Conventioun iwwer d’Exploitatioun an 
d’Gestioun vun der Tennishal – tëscht 
der Gemeng an dem Péitenger Tennis 
Club – virzehuelen. Esou hu mer 
éischtens och de Betrag vum Tableau 
récapitulatif des frais (67.759 Euro pro 
Joer iwwer 25 Joer) agedroen, fir dem 
Artikel 173 vum Gemengegesetz 
Rechnung ze droen. Dëse Betrag gëtt 
dann och an den ordinäre Budget 2012 
agedroen. 

Zweetens gouf och déi korrekt 
Dénominatioun vun der ASBL Tennis 
Club de la Commune de Pétange 
benotzt. Dësweidere gouf d’Conven-
tioun och vun 2 Vertrieder vum Tennis 
Club ënnerschriwwen, an zwar vum 
President an dem Trésorier. 

Dann nach eng Präzisioun zum 
1. Artikel ‘Objet’. Do hu mer präziséiert, 

datt d’Conventioun net als Contrat de 
bail ze betruechten ass. Duerch den 
droit de jouissance bei enger Gemenge-
propriétéit hätt dat eventuell laut dem 
Distriktskommissär kënnen de Fall sinn. 
An dësem Fall spillt awer d’Dauer vun 
der Conventioun vun 25 Joer. Bei enger 
Dauer vu méi wéi 9 Joer gëtt 
d’Conventioun als en ‘acte de 
disposition’ betruecht an net als e 
‘contrat de bail’. Dat hu mer dann elo 
am Artikel 1 präziséiert. 

Approbation à l’unanimité. 

9.3. 
Sports et loisirs. 

Convention avec l’Hôtel Threeland 
portant sur la gestion et l’exploitation 
du parking en commun du Centre 
National de Jeux de Quilles et du 
Hall de Tennis à Pétange – nouvelle 
approbation. 

Roland Breyer, Schäffen: 

Hei geet et ëm de Parking, wou den 
Distriktskommissär och net d’accord 
war mat e puer Saachen. Och hei hu 
mer miisste präziséieren, datt et keen 
‘contrat de bail’ ass. Mir sinn och drop 
opmierksam gemaach ginn, datt et 
‘Threeland Hôtels S.A.’ miisst sinn. Och 
gouf d’Conventioun vun 3 Hären 
ënnerschriwwen, wouvunner een 
d’Fonctioun vun engem ‘Commissaire 
aux comptes’ an de Statuten hat. Deen 
huet net dierfen ënnerschreiwen. Do 
hunn dann elo Leit ënnerschriwwen, déi 
och de Pouvoir hu fir dat ze maachen. 

Den Distriktskommissär huet och 
matgedeelt, datt d’Gemeng de ‘pouvoir 
réglementaire’ huet fir de Parking ze 
reglementéieren. Mir brauchen dat also 
och net extra an d’Conventioun 
ranzeschreiwe well et schonn an der 
Constitutioun festgehalen ass. 

Dat heescht, wa mir elo Propriétaire 
oder Exploitant vum Terrain sinn, 
kënne mir reglementéieren ‘suivant les 
circonstances’. Mir kënnen esouguer 
theoretesch soen, datt ee muss 
bezuele fir um Parking ze stoen. All déi 
Saachen, déi de Gemengerot fir 
richteg fënnt fir eng ‘place publique’ ze 
géréieren, huet de Gemengerot duerch 
d’Verfassung iwwerdroe kritt a brauch 
deemno net nach speziell an der 
Conventioun ze stoen. 

An deem Sënn ass déi Conventioun 
dann e bëssen zesummegeschrompt a 
mer brauchen net méi alles ze 
widderhuele wat am Gesetz steet. An 
déi puer Klengegkeeten, déi gefeelt 
hunn, si rectifizéiert ginn. 

Approbation à l’unanimité. 

10. 
Transports et communications. 
Modification du règlement général de 
la circulation routière – décision. 

Roland Breyer, Schäffen: 

Mir hu viru kuerzem déi nei 
Liberatiounsplaz ageweit, an déi musse 
mer dann och elo – conforme zum 
Gesamtkonzept vun de Parkingen an 
der Gemeng – aneschters reglemen-
téieren. Et ass eng ëffentlech Plaz an 
do hate mer wëlles fir et esou ze 
maachen, datt een do dierf ënner 
bestëmmte Conditioune stationéieren. 

Bis elo war et esou, datt ee konnt mam 
Disk 4 Stonne laang do stoen. Mir 
hunn awer generell déi Politik an der 
Gemeng, datt mer déi Parkplazen, déi 
am ëffentleche Raum sinn, bis op eng 
Ausnam de Moment, mat engem 
Parkometer ausgestatt hunn. Dofir 
wollte mer proposéieren, datt op der 
Liberatiounsplaz en Ticket muss geholl 
gi fir ze stationéieren. 

Dat zweet ass, datt och op däer Plaz – 
grad esou wéi op deenen anere Plazen 
– e Stationéierungsverbuet ass fir 
Camionen a Camionnetten ‘servant au 
transport de choses’. Net datt mer erëm 
en Dépôt kréie vun deene Gefierer. 

Et gëtt also elo op däer Plaz e 
Parkometer a Betrib geholl. Dann hätte 
mer op all deene Plaze Parkometere 
stoen, ausser zu Rolleng beim Square 
Ney, wou de Moment nach kee steet. 
Mä op deenen anere Plazen alle-
guerten, bei der Apdikt zu Rodange 
kënnt e Parkometer hin, grad esou wéi 
beim Parking ‘Schaeffer’. 

An deem Sënn hate mer wëlles, an dat 
hate mer jo och schonn an der Budgets-
diskussioun proposéiert an ugedeit, datt 
mer do wëllen e Geste maachen, wéi 
dat och schonn an anere Gemengen de 
Fall ass. Dat heescht, datt déi éischt 
Stonn soll gratis sinn. Dat musse mer 
net am Verkéiersreglement änneren, 
mä am Taxereglement. A wann de 
Gemengerot domatter averstanen ass – 
et stoung net op der Dagesuerdnung 
vun haut – fir sech dofir ausze-
schwätzen, datt an alle Parkometeren 
déi éischt Stonn gratis wier, da wier dat 
en Déngscht um Bierger. Et wier esou, 
datt – wann een 10 Cent ageheit – een 
1 Stonn a 24 Minutte kéint do stoen. Et 
ass also eng Stonn gratis, déi ee bei dat 
dobäi kritt, wat een agehäit huet. 

Wann der averstane wiert, da kéint een 
dat och nach haut festhalen. Soss géif 
een et deem nächste Gemengerot 
iwwerloosse fir driwwer ofzestëmmen. 
Mä bei de Budgetsdiskussioune war 
scho festgehale gi fir déi éischt Stonn 
gratis ze ginn. 

Et ass dat eng Propositioun, déi ech 
wollt maachen, wann de Gemengerot 
averstanen ass fir dat haut matze-
huelen. 

Norbert Pierre (LSAP) 

Ech gesinn et als eng gutt Saach un, 
datt een déi Gratiszäit géif aféieren. 
Mä wann elo schonn nei Parkometere 
kommen, da géif ech et scho wichteg 
fannen, datt ee bei deenen och kéint 
mat der Kaart bezuelen. 

Roland Breyer, Schäffen: 

Bei däer neier Generatioun vu 
Parkometere miisst dat dra sinn. A 
wann et technesch méiglech ass, da 
maache mer dat och. 

Pierre Mellina, Buergermeeschter: 

Am Résumé huele mer haut 2 
Décisiounen. Déi éischt ass, datt mer 
de Parking op der Liberatiounsplaz 
reglementéieren an déi zweet 
Décisioun, datt mer bei de Parko-
meteren eng Stonn gratis dobäi ginn. 

Norbert Pierre (LSAP) 

Mir hu jo och nach aner Parkplazen, 
wou een zum Beispill mam Disk oder 
einfach esou ka stoen. Zum Beispill 
hanner der Pompelstatioun hei zu 
Péiteng, oder och nach zu Rodange 
bei der Kierch. 

Kommen och op déi Plaze 
Parkometeren? Huet een op deene 
Plazen och eng Véierelstonn Fräiraum 
fir datt een zum Beispill kann eng 
Zeitung kafe goen? 

Roland Breyer, Schäffen: 

Déi generell Politik ass jo, datt mer an 
engem bestëmmten Ëmkrees vum 
Zentrum méi Contrainte maachen. Net 
datt mer Dauerparker op deene Plaze 
stoen hunn. Dofir ass an der 
Haaptstrooss eng Stonn erlaabt, op 
deene Plazen, déi nieft der 
Haaptstrooss leien, 2 Stonnen, a wat 
méi wäit eraus läit 4 Stonnen, an 
doriwwer eraus dierf een ouni 
Aschränkung stoen. Dat ass zum 
Beispill de Fall bei der Sportshal oder 
um Parking hanner der Pompelstatioun. 

Et gesäit een awer, datt dee Parking 
hanner der Benzinsstatioun hei zu 
Péiteng ufänkt voll ze ginn. Do muss 
ee geschwënn ufänken ze 
reglementéieren. Do muss ee 
geschwënn e Parkometer hisetzen, 
well ee geschwënn zevill Dauerparker 
do stoen huet. 

Wann een den Disk op deene Plaze 
setzt, wou ee mat Disk muss stoen, do 
kritt ee jo den Avantage, datt een – laut 
Code de la route – eng ½ Stonn Bonus 
zegutt huet. Wann een um halwer 

kënnt, an et setzt een den Disk op 
d’voll Stonn, dann ass dat an der Rei. 
Dat ass eng Toleranz, déi am Disk 
dran ass. 

Romain Becker (Déi Gréng): 

Et ass mer opgefall, datt, mat der 
Reglementatioun vum Parking, 
d’Jugendhaus kéint Problemer kréie 
mat hirem Minibus. 

Roland Breyer, Schäffen: 

Laut Code de la route kënne mer keng 
Plazen anzeechenen, och net fir eis 
Leit, déi reservéiert sinn. Dat geet net. 
Et sinn nëmmen d’Ambassaden oder 
d’Police, déi esou Plaze kënnen hunn. 
Wa mer do eppes wëlle maachen, da 
musse mer iwwer eng 
Bautenautorisatioun fueren a versichen 
en ‘aménagement d’un parking privé’ 
ze maachen. Déi Plaz muss dann awer 
kloer ofgegrenzt gi fir datt ee gesäit, 
datt et och privat ass. 

De Moment fält d’Jugendhaus och 
ënner déi normal Reglementatioun a si 
miissten och an de Parkometer 
ageheien. Ausser si hätten eng 
Garage, wou se hire Bus kéinten 
erasetzen. 

Romain Becker (Déi Gréng): 

An däer Garage, déi se hunn, stinn de 
Moment Kickeren a Billardsdëscher. 
Do kënnen se jo schlecht dann och 
hire Won erastellen. 

Pierre Mellina, Buergermeeschter: 

Lenks, tëscht der fréierer Spillschoul 
an dem Jugendhaus, ass jo awer nach 
eng Afaart, wou se kënne stoen. Dee 
Passage ass net reglementéiert an do 
kéinten se stoen. 

Roland Breyer, Schäffen: 

Anerefalls miisst een eng Mauer 
bauen, fir den Haff kloer ofzetrennen a 
kënnen ze soen, datt dat Privatterrain 
ass. Et miisst een emol kucken, wéi 
een dat kéint léisen. 

Pierre Mellina, Buergermeeschter: 

Ech géif dee Punkt awer elo emol esou 
zum Vote stellen. An déi Problemer, 
déi sech nach do stellen, kréie mer och 
geléist. 

Accord à l’unanimité. 

11.1. 
Vie associative. 

Dissolution du « Cercle d’Echecs 
Pétange » - décision. 

Il en est pris acte. 

11.2. 
Vie associative. 
Attribution d’un subside spécial à la 
Fondation « Association des Parents 
d’Enfants Mentalement Handicapés » 
- décision. 

Pierre Mellina, Buergermeeschter: 

Deen heite Subsid, grad wéi deen och 
ënner dem Punkt 11.3., hu mer ëmmer 
am Kader vun der Subsidverdeelung 
am Juli mat duerchgeholl. Well mer 
dunn awer nach kee Courrier vun 
deenen zwou Associatiounen hei-
bannen haten, wollte mer dat dann nach 
mat 2 separaten Décisiounen nohuelen. 

Bei der ‘Association des Parents 
d’Enfants Mentalement Handicapés’ 

ass et e Subsid vun 75 Euro, wat eng 
Memberskaart ass. 

Och bei der ‘Sécurité routière’ ass et 
eng Memberskaart an der Héicht vun 
750 Euro. 

Wat déi zwee Beträg ubelaangt, si se 
d’selwecht wéi déi Joere virdrun. 

Accord à l’unanimité. 

11.3. 
Vie associative. 
Attribution d’un subside spécial à 
l’association « Sécurité Routière » - 
décision. 

Accord à l’unanimité. 

Pierre Mellina, Buergermeeschter: 

Domatter wiere mer bei der leschter 
Gemengerotssëtzung vun dëser 
Mandatsperiod ukomm. Ech géif och 
deene Gemengeréit, déi déi nächste 
Kéier net méi dobäi sinn – well se net 
méi kandidéieren – Merci soe fir déi 
laang Joeren, déi se hei am 
Gemengerot geschafft hunn. A mir 
wäerten och nach duerno d’Geleeën-
heet hu fir dat gebürend ze feieren. 
Deenen anere Gemengeréit, déi erëm 
mat an d’Wahle ginn, géif ech vill Gléck 
bei de Wahlen, den 9. Oktober, 
wënschen. 

